
Ribhuproktam Prapanchasya Shunyatvanirupanam

ரு’பு⁴ப்ரோக்தம் ப்ரபஞ்சஸ்ய ஶூந்யத்வநிரூபணம்

(ஸர்வம் ஶஶவிஷாணவத்)
(ரு’பு⁴நிதா³க⁴ஸம்வாதே³)
வக்ஷ்யே ப்ரபஞ்சஶூந்யத்வம் ஶஶஶ‍்ரு’ங்கே³ண ஸம்மிதம் ।
து³ர்லப⁴ம் ஸர்வலோகேஷு ஸாவதா⁴நமநா: ஶ‍்ரு’ணு ॥ 8.1॥
இத³ம் ப்ரபஞ்சம் யத்கிஞ்சித்³ய: ஶ‍்ரு’ணோதி ச பஶ்யதி ।
த்³ரு’ஶ்யரூபம் ச த்³ரு’க்³ரூபம் ஸர்வம் ஶஶவிஷாணவத் ॥ 8.2॥
பூ⁴மிராபோऽநலோ வாயு: க²ம் மநோ பு³த்³தி⁴ரேவ ச ।
அஹங்காரஶ்ச தேஜஶ்ச ஸர்வம் ஶஶவிஷாணவத் ॥ 8.3॥
நாஶ ஜந்ம ச ஸத்யம் ச லோகம் பு⁴வநமண்ட³லம் ।
புண்யம் பாபம் ஜயோ மோஹ:ஸர்வம் ஶஶவிஷாணவத் ॥ 8.4॥
காமக்ரோதௌ⁴ லோப⁴மோஹௌ மத³மோஹௌ ரதிர்த்⁴ரு’தி: ।
கு³ருஶிஷ்யோபதே³ஶாதி³ஸர்வம் ஶஶவிஷாணவத் ॥ 8.5॥
அஹம் த்வம் ஜக³தி³த்யாதி³ஆதி³ரந்திமமத்⁴யமம் ।
பூ⁴தம் ப⁴வ்யம் வர்தமாநம் ஸர்வம் ஶஶவிஷாணவத் ॥ 8.6॥
ஸ்தூ²லதே³ஹம் ஸூக்ஷ்மதே³ஹம் காரணம் கார்யமப்யயம் ।
த்³ரு’ஶ்யம் ச த³ர்ஶநம் கிஞ்சித்ஸர்வம் ஶஶவிஷாணவத் ॥ 8.7॥
போ⁴க்தா போ⁴ஜ்யம் போ⁴க³ரூபம் லக்ஷ்யலக்ஷணமத்³வயம் ।
ஶமோ விசார:ஸந்தோஷ:ஸர்வம் ஶஶவிஷாணவத் ॥ 8.8॥
யமம் ச நியமம் சைவ ப்ராணாயாமாதி³பா⁴ஷணம் ।
க³மநம் சலநம் சித்தம் ஸர்வம் ஶஶவிஷாணவத் ॥ 8.9॥
ஶ்ரோத்ரம் நேத்ரம் கா³த்ரகோ³த்ரம் கு³ஹ்யம் ஜாட்³யம் ஹரி: ஶிவ: ।
ஆதி³ரந்தோ முமுக்ஷா ச ஸர்வம் ஶஶவிஷாணவத் ॥ 8.10॥
ஜ்ஞாநேந்த்³ரியம் ச தந்மாத்ரம் கர்மேந்த்³ரியக³ணம் ச யத் ।

ஜாக்³ரத்ஸ்வப்நஸுஷுப்த்யாதி³ஸர்வம் ஶஶவிஷாணவத் ॥ 8.11॥
சதுர்விம்ஶதிதத்த்வம் ச ஸாத⁴நாநாம் சதுஷ்டயம் ।
ஸஜாதீயம் விஜாதீயம் ஸர்வம் ஶஶவிஷாணவத் ॥ 8.12॥
ஸர்வலோகம் ஸர்வபூ⁴தம் ஸர்வத⁴ர்மம் ஸதத்வகம் ।
ஸர்வாவித்³யா ஸர்வவித்³யா ஸர்வம் ஶஶவிஷாணவத் ॥ 8.13॥
ஸர்வவர்ண:ஸர்வஜாதி:ஸர்வக்ஷேத்ரம் ச தீர்த²கம் ।
ஸர்வவேத³ம் ஸர்வஶாஸ்த்ரம் ஸர்வம் ஶஶவிஷாணவத் ॥ 8.14॥
ஸர்வப³ந்த⁴ம் ஸர்வமோக்ஷம் ஸர்வவிஜ்ஞாநமீஶ்வர: ।
ஸர்வகாலம் (ஸர்வவாக்யம்)ஸர்வபோ³த⁴ (ஸர்வபோ³த்⁴யம்)ஸர்வம்ஶஶவிஷாணவத்
॥ 8.15॥
ஸர்வாஸ்தித்வம் ஸர்வகர்ம ஸர்வஸங்க³யுதிர்மஹாந் ।
ஸர்வத்³வைதமஸத்³பா⁴வம் (ஸர்வத்³வைதஸ்யஸத்³பா⁴வம்)ஸர்வம்ஶஶவிஷாணவத்
॥ 8.16॥
ஸர்வவேதா³ந்தஸித்³தா⁴ந்த:ஸர்வஶாஸ்த்ரார்த²நிர்ணய: ।
ஸர்வஜீவத்வஸத்³பா⁴வம் ஸர்வம் ஶஶவிஷாணவத் ॥ 8.17॥
யத்³யத்ஸம்வேத்³யதே கிஞ்சித்³யத்³யஜ்ஜக³தி த்³ரு’ஶ்யதே ।
யத்³யச்ச்²ரு’ணோதி கு³ருணா ஸர்வம் ஶஶவிஷாணவத் ॥ 8.18॥
யத்³யத்³த்⁴யாயதி சித்தே ச யத்³யத்ஸங்கல்ப்யதே க்வசித் ।
பு³த்³த்⁴யா நிஶ்சீயதே யச்ச ஸர்வம் ஶஶவிஷாணவத் ॥ 8.19॥
யத்³யத்³வாசா வ்யாகரோதி யத்³வாசா சார்த²பா⁴ஷணம் ।
யத்³யத்ஸர்வேந்த்³ரியைர்பா⁴வ்யம் ஸர்வம் ஶஶவிஷாணவத் ॥ 8.20॥
யத்³யத்ஸந்த்யஜ்யதே வஸ்து யச்ச்²ரு’ணோதி ச பஶ்யதி ।
ஸ்வகீயமந்யதீ³யம் ச ஸர்வம் ஶஶவிஷாணவத் ॥ 8.21॥
ஸத்யத்வேந ச யத்³பா⁴தி வஸ்துத்வேந ரஸேந ச ।
யத்³யத்ஸங்கல்ப்யதே சித்தே ஸர்வம் ஶஶவிஷாணவத் ॥ 8.22॥
யத்³யதா³த்மேதி நிர்ணீதம் யத்³யந்நித்யமிதம் வச: ।
யத்³யத்³விசார்யதே சித்தே ஸர்வம் ஶஶவிஷாணவத் ॥ 8.23॥
ஶிவ:ஸம்ஹரதே நித்யம் விஷ்ணு: பாதி ஜக³த்த்ரயம் ।

(ஶிவோ ரக்ஷதி மாம் நித்யம்)
ஸ்ரஷ்டா ஸ்ரு’ஜதி லோகாந்வை ஸர்வம் ஶஶவிஷாணவத் ॥ 8.24॥
ஜீவ இத்யபி யத்³யஸ்தி பா⁴ஷயத்யபி பா⁴ஷணம் ।
ஸம்ஸார இதி யா வார்தா ஸர்வம் ஶஶவிஷாணவத் ॥ 8.25॥
யத்³யத³ஸ்தி புராணேஷு யத்³யத்³வேதே³ஷு நிர்ணய: ।
ஸர்வோபநிஷதா³ம் பா⁴வம் ஸர்வம் ஶஶவிஷாணவத் ॥ 8.26॥
ஶஶஶ‍்ரு’ங்க³வதே³வேத³முக்தம் ப்ரகரணம் தவ ।
ய: ஶ‍்ரு’ணோதி ரஹஸ்யம் வை ப்³ரஹ்மைவ ப⁴வதி ஸ்வயம் ॥ 8.27॥
॥ இதி ஶிவரஹஸ்யாந்தர்க³தே ரு’பு⁴ப்ரோக்தம் ப்ரபஞ்சஸ்ய ஶூந்யத்வநிரூபணம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 8 । 1-27॥

- .. shrIshivarahasyam . shankarAkhyaH ShaShThAMshaH . adhyAyaH 8 . 1-27..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

Proofread by Ruma Dewan

Ribhuproktam Prapanchasya Shunyatvanirupanam

pdf was typeset on August 5, 2023

Please send corrections to sanskrit@cheerful.com

RRibhuproktaMprapanchasyashUnyatvanirUpaNam.pdf 3


	Document Information
	Document Text
	Document Credits

